ՀԻՄՆԱՎՈՐՈՒՄ
[bookmark: _Hlk44354799]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1․ Անհրաժեշտությունը։  ««Հայաստանի Հանրապետության 2026 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ, և լրացումներ կատարելու և Հայաստանի Հանրապետության էկոնոմիկայի նախարարությանը գումար հատկացնելու» ՀՀ կառավարության որոշման նախագծի ընդունումը պայմանավորված է «Կոնյակի սպիրտի արտահանման աջակցություն» միջոցառման գծով ստանձնած պարտավորությունների մարման անհրաժեշտությամբ:
2․ Ընթացիկ իրավիճակը  և խնդիրները։ 
[bookmark: _Hlk227599803]1022-12015 «Կոնյակի սպիրտի արտահանման աջակցություն» միջոցառման գծով 2026 թվականի բյուջեով միջոցներ հատկացված չեն, քանի որ միջոցառումը հաստատվել է բյուջեի հաստատումից հետո։
Միջոցառման  շրջանակներում 2026 թվականի փաստացի պահանջարկը, ըստ ստացված դիմումների, կազմում է 100,757.5 հազար դրամ, որը նախատեսվում է հատկացնել 2-րդ եռամսյակում։
Միջոցառման ոչ ֆինանսական արդյունքային ցուցանիշներ են սահմանվում՝
100 հազար լիտրը գերազանցող չափով արտահանված կոնյակի սպիրտ, հազար բացարձակ լիտր՝ 1007.575
Աջակցություն ստացող տնտեսավարողներ՝ 2։
1022-12010 Անասնաբուծության ճյուղում իրականացվող ներդրումային ծրագրերին աջակցություն միջոցառման բյուջեից նվազեցնել 100,757.5 հազար դրամով (ոչ ֆինանսական ցուցանիշի փոփոխությունը կներկայացվի այլ նախագծով)։ Անասնաբուծության ճյուղում իրականացվող ներդրումային ծրագրի տնտեսված գումարը պայմանավորված է նրանով, որ տնտեսավարողները այս տարի չեն հասցնի ավարտել աշխատանքները։
3․ Կարգավորման նպատակը և բնույթը։
«Կոնյակի սպիրտի արտահանման աջակցություն» միջոցառման գծով 2026 թվականի բյուջեով միջոցներ հատկացված չեն, սակայն առկա են ստանձնած պարտավորություններ 2025 թվականի դեկտեմբեր ամսվա համար: Նախագծով առաջարկվում է Միջոցառմանը հատկացնել 100,757.5 հազար դրամ՝ ստանձնած պարտավորությունները մարելու համար:
4․ Նախագծի մշակման գործընթացում ներգրավված ինստիտուտները և անձինք։ 
Նախագիծը մշակվել է ՀՀ Էկոնոմիկայի նախարարության կողմից: Նախագծի մշակմանն այլ ինստիտուտներ և անձինք չեն մասնակցել: 

[bookmark: _Hlk179362605]5․ Ակնկալվող արդյունքը։ 
Նախագծի ընդունման արդյունքում կապահովվի միջոցառման ֆինանսավորումը, ինչպես նաև նախարարության կողմից իրականացվող մի շարք միջոցառումների գծով ստանձնած պարտավորությունների մարման գործընթացը:

6. ՀՀ պետական բյուջեում ծախսերի և եկամուտների փոփոխությունները
Հայաստանի Հանրապետության 2026 թվականի պետական բյուջեի մասին» օրենքում վերաբաշխում և լրացում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու և Հայաստանի Հանրապետության էկոնոմիկայի նախարարությանը գումար հատկացնելու» մասին ՀՀ կառավարության որոշման նախագծի ընդունման արդյունքում Հայաստանի Հանրապետության պետական բյուջեի եկամուտները և ծախսերը չեն փոփոխվի:
Միաժամանակ հայտնում ենք, որ նվազեցվող միջոցառումների մասով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
[bookmark: _Hlk227594764]7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն որոշման նախագիծը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի «9.4 Ագրոպարենային արտադրանքի իրացման և արտահանման խթանում» միջոցառման «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաև գինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով կամ տարեկան շուրջ 10%-ով» ակնկալվող արդյունքից (հղում՝  https://www.arlis.am/Annexes/6/2021_N1902hav.1.pdf,  227-րդ էջ)։

